
Har Mosar. Insofern huet den Har Fayot jo och
betount, datt een an Etappen do eigentlech
muss denken.

Nach eng aner Remark. Ech hat eng Remark ge-
maach zur Solidaritéit téschent den Natiounen.
Ech weéll do absolutt net falsch verstane ginn.
Ech hu just dorunner geduecht, well mir als Lét-
zebuerger Land e ganz gutt Beispill u Solidaritéit
ginn hunn, wéi mir am Klinickswiesen eebe
Patienten aus dem Grand Est hei zu Létzebuerg
opgeholl hunn, well mir eebe Plaz haten op
eisen Intensivstatiounen a well mir eebe Material
haten, fir déi Patiente bei eis ze accueilléieren.

B Une voix.- Trés bien!

B M. André Bauler (DP).- An dat war am
Fong dat, wat ech gemengt hunn, net méi an
net manner. Ech si keen, deen hei dreemt a vu
Solidaritéite schwatzt - déi et net gétt, daers
sinn ech mer duerchaus bewosst.

Merci.
B Plusieurs voix.- Tres bien!

B M. Fernand Etgen, Président.- Merci dem
Har Bauler fir déi dote Remarken. D’Diskus-
sioun ass domat ofgeschloss.

Mir kommen elo zur Ofstémmung iwwert de
Projet de loi 7559. Den Text steet am Document
parlementaire 75598.

Vote sur I'ensemble du projet de loi 7559 et
dispense du second vote constitutionnel

Fir d'éischt de Vote électronique fir déi perséin-
lech Stémmen. Duerno maachen ech den
Appel nominal fir de Vote par procuration.

Wien e Vote par procuration wéllt ofginn, soll
d’Hand an d’Luucht hiewen.

Appel nominal (votes par procuration)

De Vott ass domat ofgeschloss an dése Projet
de loi ass mat 58 Jo-Stémme bei 2 Absten-
tiounen ugeholl.

Ont voté oui : Mmes Diane Adehm, Nancy Arendt
épouse Kemp, MM. Emile Eicher, Félix Eischen,
Paul Galles, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
MM. Aly Kaes, Marc Lies, Georges Mischo, Mme
Octavie Modert, M. Laurent Mosar, Mme Viviane
Reding, MM. Gilles Roth, Marco Schank (par
Mme Martine Hansen), Marc Spautz, Serge
Wilmes, Claude Wiseler et Michel Wolter ;

MM. Guy Arendt, André Bauler, Gilles Baum,
Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme
Carole Hartmann, MM. Pim Knaff, Claude
Lamberty et Mme Lydie Polfer ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen, Mmes Cécile Hemmen et Lydia
Mutsch ;

Mme Semiray Ahmedova, MM. Carlo Back,
Frangois Benoy, Mmes Djuna Bernard, Stéphanie
Empain, Chantal Gary, M. Marc Hansen (par
Mme Josée Lorsché), Mme Josée Lorsché et M.
Charles Margue ;

MM. Jeff Engelen, Gast Gibéryen, Fernand
Kartheiser et Roy Reding ;

MM. Sven Clement et Marc Goergen.

Se sont abstenus : MM. Marc Baum et David
Wagner.

Freet d'Chamber d'Dispens vum zweete Vote
constitutionnel?

(Assentiment)

Et ass also esou decidéiert.

Motion 1

Da kéime mer zur Diskussioun respektiv zum
Vott vun der Motioun. Ass nach een, deen
eppes zur Motioun wéllt soen?

(Négation)

Da kénne mer och iwwert d’Motioun ofstém-
men.

Vote sur la motion 1

De Vott fankt un. Fir d'éischt déi perséinlech
Stémmen. Ech maachen dann den Appel nomi-
nal fir de Voote par procuration.

Appel nominal (votes par procuration)

Domadder ass dés Motioun bei 29 Jo-Stémme
géint 31 Nee-Stémmen ofgeleent.

Ont voté oui : Mmes Diane Adehm, Nancy Arendt
épouse Kemp, MM. Emile Eicher, Félix Eischen,
Paul Galles, Léon Gloden, Jean-Marie Halsdorf,
Mmes Martine Hansen, Francoise Hetto-Gaasch,
MM. Aly Kaes, Marc Lies, Georges Mischo, Mme
Octavie Modert, M. Laurent Mosar, Mme Viviane
Reding, MM. Gilles Roth, Marco Schank (par M.
Michel Wolter), Marc Spautz, Serge Wilmes (par

M. Gilles Roth), Claude Wiseler et Michel Wolter ;

MM. Jeff Engelen, Gast Gibéryen, Fernand
Kartheiser et Roy Reding ;

MM. Sven Clement et Marc Goergen ;
MM. Marc Baum et David Wagner.

Ont voté non: MM. Guy Arendt, André Bauler,
Gilles Baum, Mme Simone Beissel, MM. Frank
Colabianchi, Fernand Etgen, Gusty Graas, Max
Hahn, Mme Carole Hartmann, MM. Pim Knaff,
Claude Lamberty et Mme Lydie Polfer (par M.
Gilles Baum) ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen, Mmes Cécile Hemmen et Lydia
Mutsch ;

Mme Semiray Ahmedova, MM. Carlo Back,
Frangois Benoy, Mmes Djuna Bernard, Stéphanie
Empain, Chantal Gary, M. Marc Hansen (par
Mme Josée Lorsché), Mme Josée Lorsché et M.
Charles Margue.

7.7598 - Projet de loi portant déro-
gation a l'article 3, paragraphe 5, de
la loi modifiée du 21 septembre
2006 sur le bail a usage d’'habitation
et modifiant certaines dispositions
du Code civil

Da kénne mer zum Projet de loi 7598 iwwert de
Wunnengsloyer kommen. Ech ginn d'Wuert un
de Rapporteur vun désem Projet de loi an dat
ass déi honorabel Madamm Semiray Ahmedova.
Madamm Ahmedova, Dir hutt d’"Wuert.

Rapport de la Commission du Logement

B Mme Semiray Ahmedova (déi gréng),
rapportrice.- Merci, Hér President. Léif Kollee-
ginnen a Kolleegen, ech stellen lech haut e
meéndleche Rapport vir zum Gesetzesprojet
7598 iwwer en tempordert Verbuet vu Loyerse-
rhéijung. Konkreet geet et bei désem Projet
drém, all Erhéijung vun engem Loyer bis Enn
vun désem Joer ze verbidden, an dat am Kader
vum Bail-a-usage-d’habitations-Gesetz Artikel 3
Paragraf 5 vum 21. September 2006.

Fir vill Matbiergerinnen a Matbierger huet dés
sanitar Kris vum Covid-19 och en direkten
Impakt op de Revenu. Vill Betriber hu missen
zougemaach ginn a vill Salariéen hu sech an
engem Chomage partiel erémfonnt. Och elo
am Deconfinement dréit d'Aktivitéit vu ville
Betriber nach méi lues. An doduerjer kénnt et
bei ville Leit zu engem empfindleche Kafkraaf-
tverloscht. Wann an esou enger Situatioun
nach zousatzlech eng Erhéijung vum Loyer
derbaikéim, wier dat fatal fir den Haushalt.

Dofir huet d'Regierung dés Mesure am Kader
vum Etat de crise a konform mam Artikel 32
Paragraf 4 vun der Verfassung den 20. Mee
2020 decidéiert. Um Enn vum Etat de crise soll
dése Gesetzesprojet 7598 dés Mesure elo bis
Enn vum Joer verldngeren. Doduerjer dass mir
all Erhéijung vun engem Loyer am Kader vum
2006er Gesetz verbidden, ginn d’Locatairen
um private Wunnengsmarché geschiitzt.

Et bleift natierlech dem Proprietér fraigestallt,
séi Loyer temporar ze senke bezéiungsweis mat
sengem Locataire eng Staffelung auszehand-
elen, wann dése Retard beim Bezuele vu
sengem Loyer hitt. De Locataire bleift also
weiderhi gebonnen u séi Loyer, esou wéi et a
sengem Kontrakt festgeschriwwen ass.

Ech wéll elo kuerz op d’Aarbechte vun der
Logementskommissioun agoen. Dése Gesetze-
sprojet gouf den 22. Mee 2020 deponéiert. Am
Avis vum Staatsrot vum 12. Juni weist de
Staatsrot dorop, hin, datt d'Referenz vum Datum
vum Enn vum Etat de crise als Ufanksdatum vun
déser Mesure géif zu enger Diskontinuitéit vun
déser féieren. Fir désem Problem aus dem Wee
ze goen, huet sech d’Logementskommissioun
der Propositioun vum Staatsrot ugeschloss an de
Gesetzesprojet ugepasst, andeems dés Referenz
einfach gestrach gouf.

D’Avise vun der Chambre de Commerce a
Chambre des Salariés sinn alle béid favorabel.
Si gesinn an désem Gesetzesprojet eng Mesure,
déi déi wirtschaftlech Situatioun vun engem
Locataire schiitzt. D’Chambre de Commerce
mierkt un, datt een eng vergldichbar Mesure
och hatt misse fir d’Baux commerciaux dekre-
téieren. D’Chambre des Salariés suggeréiert,
datt de Legislateur eng Senkung oder souguer
a gewéssene Fall eng komplett Aussetzung
vum Loyer promouvéiere sollt.

Well et sech heibdi ém e Gesetzesprojet han-
delt, deen d'Regierung am Kader vum Kampf
géint d’Auswierkunge vun der Pandemie vum
Covid-19 op de Wee bruecht huet, huet eis
Logementskommissioun €nner engem gewés-
senen Zaitdrock geschafft. Dofir profitéieren
ech op déser Plaz dovun, fir de Membere vun
der Logementskommissioun och Merci ze soen.

De Projet de rapport ass dann och de 15. Juni
eestémmeg an der Logementskommissioun
ugeholl ginn. Ech wéll awer och all deene Merci
soen, déi un désem Gesetzesprojet natierlech
matgewierkt hunn.

Heimadder ginn ech dann och am Numm vun
der grénger Fraktioun den Accord zu désem
Gesetzesprojet an ech soen lech Merci fir
d’Nolauschteren.

B Plusieurs voix.- Tres bien!

B M. Fernand Etgen, Président.- Merci vill-
mools, Madamm Ahmedova. Als éischte Ried-
ner ass den honorabelen Har Marc Lies
agedroen. Har Lies, Dir hutt d'Wuert.

Discussion générale

B M. Marc Lies (CSV).- Merci, Har President,
fir d'Wuert. Ech soen och der Rapportrice
Merci, fir dat Gesetz eng Kéier erklaert ze hunn.
An ech mengen, mir liewen an engem ganz
spezielle Joer, mat dar ganzer Kris, déi d'ganzt
Land an natierlech dann awer och alleguerten
déi Leit, déi loune ginn, betréfft, wou natier-
lech Problemer si bei deem engen, bei deem
aneren, deen eventuell seng Plaz verluer huet,
dee manner Revenu hat, doduerch dann och
an d’Laberente komm ass, wann et drém gaan-
gen ass, fir de Loyer ze bezuelen. Duerfir men-
gen ech, datt dat hei e wichtegt Gesetz ass, fir
datt bis Enn des Joers keng Hausse vum Loyer
da soll gemaach ginn.

Ben, ech mengen, och de Proprietar huet
d’Méiglechkeet, Arrangementer ze treffe mat de
Locatairen, wou sécherlech téschent Proprietér a
Locataire nach eng Méiglechkeet besteet, fir
dorop kénnen ze reagéieren. Duerfir wéert och
d'CSV dést Gesetz matdroen.

Ech wéilt awer och dervu profitéieren, vu datt
mer an deene leschte Wochen a Méint op-
grond vun der Kris och festgestallt hunn, datt
notamment och de Bau méi deier ginn ass: Do
si verschidde Constructeuren, Promoteuren,
déi am Kader vun enger VEFA, Vente en |'état
futur d’achévement, dann och hire Clienté
scho matgedeelt hunn, datt sécherlech de Bau
vun deem ganzen Haus, Appartement, wat och
émmer, datt dat méi deier waert ginn.

An désem Berdich hu mer a ce stade awer nach
weider keng Héllefe gesinn. Ech wollt hei nach
eng Kéier rappeléieren, datt d’CSV Enn lescht
Joer eng Rei vu Proposition-de-loien do ge-
maach huet an awer och eng Rei vu Motiou-
nen eragereecht huet, wou et notamment ém
de béllegen Akt gaangen ass, awer och drém
gaangen ass, fir de Fraibetrag op der TVA vu
50.000 op 100.000 Euro an d’Luucht ze
setzen. An ech mengen, dést waren och wich-
teg Outilen, notamment well d'Préisser an
deene leschten zéng Joer am Schnétt ém 70 %
an d’Luucht gaange sinn, datt och den ,Haus-
lebauer” muer oder iwwermuer vlaicht déi eng
oder déi aner Héllef vum Staat kéint kréien.

Duerfir, fir d’Locatairen: 100 % d’accord! Mee
et sollt een awer och no deene Leit kucken, déi
sech haut oder muer oder iwwermuer wéllen
eng Wunneng leeschten.

Kéier merci fir d’'Wuert
den Accord vun der

An désem Sénn nach en
an ech ginn heimat oc
CSV-Fraktioun.

Merci.

B M. Fernand Etgen, Président.- Merci, Har
Lies. An ech ginn d'Wuert weider un den hono-
rabelen Har Max Hahn. Har Hahn, Dir hutt
d'Wuert.

B M. Max Hahn (DP).- Merci, Har President.
Jo, wat soll ee soen, wann eng Rapportrice
esou komplett war, wéi dat hei de Fall war?
,Net méi vill”, kénnt Der elo soen. Dann hutt
Der Recht. Ech géif dat och esou dobai beloos-
sen. Ech géif dann heimat awer der Rapportrice
e grousse Merci aussprieche souwuel fir dee
schréftleche wéi och dee méndleche Rapport.

An ech géif dann heimat och den Accord vun
der Fraktioun vun der Demokratescher Partei
ginn. Merci.

B M. Fernand Etgen, Président.- Merci vill-
mools, Har Hahn. An d'Wuert geet weider un
den honorabelen Har Mars Di Bartolomeo.

B M. Mars Di Bartolomeo (LSAP).- Merci,
Har President. Selbstverstdndlech énnerstétzt
d’LSAP-Fraktioun dése Gesetzesprojet, well an
der Kris sinn déi Fragillst nach méi fragill wéi
déi aner. A fragill Stéit fénnt ee méi oft a Miet-
wunnenge wéi an Eegenheemer. Dofir ass déi
Decisioun hei gutt, fir déi Moossnamen, déi am
Rame vun der Krisereglementéierung geholl gi
sinn, bis zum Enn vum Joer ze verlangeren, dat
heescht, d'Loyeren net a la lettre, wéi dat am
normale Gesetz virgesinn ass, all zwee Joer kén-
nen ze erhéijen oder ze adaptéieren, mee eng
Schounfrist ze geware bis den 31. Dezember.

Aus den Avise vun de Beruffschambere geet
ervir, dass dat hei e gudde Schrétt ass, mee
dass déi méi grouss Schrétt nach follege mus-

sen. Dat ass och eis Iwwerzeegung, zesumme
mat dem Wunnengsbauministere a samtleche
Kolleegen hei an der Chamber. Hei ass eng
Noutmoossnam, wou hannendrun déi Pliang
musse kommen, dass mer erschwéngleche
Mietwunnengen absolutt Prioritéit musse gi bei
deene grousse Wunnproﬂeten, déi mir maa-
chen, an och bei méi klenge Wunnprojeten.
Rezent Beispiller weisen an déi richteg Rich-
tung. Och wann ech der Meenung sinn, dass
bei ganz, ganz grousse Projeten dee Prozentsaz
vun deene 25 % ganz bescheiden ass a mer
duerchaus do kénnen nach eng Schépp uleeén.

Interessant ass och déi Bemierkung vun der
Chambre de Commerce, dass een am Sog vun
dése Moossnamen, déi de Loyer bei de Privat-
haushalter afréieren, eppes Anleches kéint
virgesi bei de Geschiftsloyeren. Och do steet
Eenzelnen d'Waasser bis zum Hals.

Ech deelen d'Suerg vu mengem Virriedner,
dem Marc Lies, dass et net ka sinn, dass elo am
Sog vun der Kris bei zukiinftegen Eegenheem-
besétzer deenen d'Messer vun de Bauunter-
nehme kann op d'Broscht gesat ginn, dass se
entweeder relativ héich Zomme musse bezuelen
oder, wéi dat zu engem gewéssenen Zaitpunkt
ausgesinn huet, net méi weidergebaut géif ginn.
Dat nennt een op gutt Létzebuergesch en
Erpressungsversuch! Bon, dat huet sech e bés-
sen decantéiert. Mee et misst een awer déi Méi-
belaaschtung seri6 kénnen €nnert d’Lupp huele
fir ze kucken, wat d'Realitéit ass a wou dovu
profitéiert gétt, fir Praisser zu Onrecht ze adap-
téieren.

B Une voix.- Trés bien!

B M. Mars Di Bartolomeo (LSAP).- Dat
gesot, ass och am Avis vun der Chambre des
Salariés drop higewise ginn, dass dee Projet hei
net de Problem léist vun deene besonnesch
Vulnerabelen, déi weeder en Eegenheem nach
eng erschwénglech Mietwunneng hunn. Dat
ass och net, mengen ech, de Sénn vun désem
Projet. Dat musse mer iwwer aner Weeér maa-
chen. An ech mengen, do ass d'Regierung op
engem gudde Wee, grad ewéi se op engem
gudde Wee war, dass se garantéiert huet
duerch den Aarbechtsminister, dass trotz Cho-
mage partiel kee ka manner wéi de Mountmin-
destloun verdéngen. Well wann een énnert de
Mindestloun géif falen, da muss ee mer erk-
laren, wéi een iwwerhaapt nach séi Loyer ka
bezuelen.

Dat gesot, fénnt dése Projet d’Ennerstétzung
vun eiser Fraktioun, an all déi Moossnamen, déi
nach waerte kommen, fir den erschwéngleche
Wunnengsbau erém erschwénglech ze maa-
chen, gradesou. Well déi Coronakris, déi waert
iergendeng Kéier eriwwer sinn. D'Wunneng-
skris, déi waert iwwert d’Coronakris ewech-
goen.

Merci.

B M. Fernand Etgen, Président.- Merci vill-
mools, Har Di Bartolomeo. An da geet d'Wuert
bei den honorabelen Har Roy Reding.

B M. Roy Reding (ADR).- Merci, Har Presi-
dent, ech wéll och am Numm vun der ADR der
Madamm Semiray Ahmedova Merci soe fir dee
ganz prezise Rapport.

Désen Text ass souwuel als sozial Mesure wéi
awer och aus der Siicht vun nationaler Solidari-
téit eng ganz wonnerbar Iddi. An ech géif
hoffen, dass dés Regierung aner wonnerbar
Iddie géif verfollegen, wéi zum Beispill d’Kaf-
kraaft ze staerken duerch eng Baisse vun der
TVA.

Mir ginn désem Text also eis Zoustémmung.

B M. Fernand Etgen, Président.- Merci vill-
mools, Har Reding. An d'Wuert huet elo den
honorabelen Har David Wagner.

B M. David Wagner (déi Lénk).- Merci, Har
President. Jo, och merci der Rapportrice, déi
dat wierklech ganz komplett gemaach huet.

Mir waerte selbstverstandlech och dee Projet
de loi matdroen, well en u sech awer an déi
richteg Richtung geet. Mir hate schonn e puer
Diskussiounen och mam Héar Logementsminis-
ter doriwwer, notamment wat eis Motioun
ugeet, déi mer deposéiert haten, wou et dréms
geet justement, datt een net némmen d’Loyere
geléiert, mee datt een och derfir suergt, datt se
erofginn. Well de Problem ass jo deen, datt
mer ... Ech si mer jo bewosst, datt dat jo keng
eenzel Mesure ass vum Logementsministére,
mee elo waerten d'Loyeren net méi kénnen
eropgoe bis den 31. Dezember. Wuel wéssend,
datt d’Loyeren elo schonn eendeiteg ze héich
sinn! Dat heescht, et wéert de Misar just e
bésse manner schlémm maachen.

Mee ech mengen, an dat steet jo och am Avis
vun der Chambre des Salariés, si soen dat
selwer: Et ass evident, datt d’Sozialkris nach
méi schaarf waert sinn, och nom 31. Dezember
2020, datt et vldicht wierklech ganz haart gétt
an datt d’Leit och déi aktuell Loyeren einfach
net méi waerte kénne bezuelen. Dat heescht,

dee Gel waert warscheinlech, esou wéi d’Cham-
bre des Salariés dat och seet - ech mengen, datt
mer an déi Richtung musse goen -, iwwert den
31. Dezember 2020 missen erausgoen.
D’Chambre des Salariés geet relativ wiit, si seet:
~Op € puer Joren” - firwat net? Well da géif ee
vidicht déi iwwerdriwwe Loyeren, déi gefrot
ginn um Marché, e bésse méi wettmaachen.
Wann ee vu Solidaritéit schwatzt, d’Solidaritéit
fankt jo émmer uewen un. Et ass jo dat, datt déi,
déi douewe sétzen an déi, déi am meeschten
hunn, déi musse méi ofginn.

Bon, d'Fro stellt sech, an ech hoffe wierklech,
datt d'Proprietdre waerte matschaffen! Well et
muss een awer och kontrolléieren, ob se dat
waerte respektéieren. Wéi gétt dat kontrolléi-
ert? Well ech weess och net, ob jiddweree
weess, Dir wésst jo, et ass e Krafteverhaltnes
téschent dem Proprietdr an dem Locataire. An
d’Kréfteverhaltnes ass émmer en faveur vum
Proprietar. Ech hoffen ...

(Brouhaha)

Jo! Et si vill Proprietdren, déi hei sétzen. Ech
weess net, wéi dat ass, Proprietédr ze sinn. Mee
ech weess op jidde Fall, wéi et ass, Locataire ze
sinn. Mee, jo, okay!

(Interruption)

Nee, nee, nee, nee! Et ass ee besser drun am
Prinzip, wann ee Proprietér ass wéi e Locataire.
Also et soll ee mir elo awer keng Geschichten
erzielen! A wann et esou schwéier ass, Proprie-
tar ze ginn, dann daerf een och Locataire ginn.
Da kann een alles ofginn. Wann dat wierklech
esou schwéier ass, mon Dieu, da kann een dat
jo émdréien.

Ech hat awer och den Avis vun der Chambre
de Commerce gelies. Ech muss dat méi oft
maachen, well ech hu mech awer gutt ameséi-
ert. Si si gutt! Si schreiwen, ...

(Hilarité)
... si soen: ,Passt op, ...
B Une voix.- Wat huet e gesot?!

B M. David Wagner (déi Lénk).- ... ulala, net
datt d’Locatairen elo mengen, datt dat op
éiweg waert daueren! Also mir énnerstétzen
dat, mee nom 31. Dezember 2020, da bezuele
se erém! An dann erhéije mer erém, da kénne
mer erém erhéijen.” Si hunn e béssen Angscht.

Anerersaits soe se och, an dat sot d’'Madamm
Ahmedova jo och, anerersaits soe se och: ,Jo, et
misst een eppes énnerhuelen, wat de Bail com-
mercial ugeet” - et ass zwar eng aner Gesetzge-
ebung, et ass en plus, mengen ech, en anere
Ministere -, well d'Betriber och ze vill héich
Loyere musse bezuelen, d’'Commercen an esou
weider. Wat och stémmt.

An do ass et relativ interessant, well et mierkt
een, datt d’Chambre de Commerce u sech
zwee kontradiktoresch Interesse vertrétt. Si
musse sech eens ginn. Well engersaits vertriede
se d'Interesse vun de Betriber, déi ze héich Loyer
musse bezuelen. Anerersdits vertriede se och
d’Interesse vu Societéiten, déi an den Immobilie
sinn an déi dofir zoustanneg sinn, datt d'Loyer-
en esou héich sinn! An do mierkt een, datt se
bei der Chambre de Commerce esou e bésse
~boguen”, esou: ,Wat geschitt elo? Wiem
musse mer elo Rechnung droen?” Also an eisem
Jargon nenne mer dat ,kapitalintern Kontradik-
tiounen”, an et ass immens witzeg, deem noze-
kucken, well se do net richteg eens ginn.

Op jidde Fall, mengen ech, si mir eis all eens,
an den Har Di Bartolomeo huet dat jo och vir-
dru gesot: ,Dat wdert nach laang daueren.”
Mir sinn eis dders bewosst. An ech mengen,
dat heiten ass e klenge Schrétt an déi richteg
Richtung. Et muss een och hoffen, datt et
gréift. An ech hoffen awer och, datt mer éisch-
ter der Chambre des Salariés nolauschtere wéi
der Chambre de Commerce, wann et dréms
geet, et weiderzeféieren.

Ech soen lech Merci.

B M. Fernand Etgen, Président.- Merci vill-
mools, Har Wagner. A leschten ageschriwwene
Riedner ass den honorabelen Har Marc
Goergen. Har Goergen, Dir hutt d'Wuert.

B M. Marc Goergen (Piraten).- Merci, Har
President. Merci der Madamm Semiray
Ahmedova fir deen exzellente Rapport. Mir
Piraten waerten d’Zoustétmmung zu désem
Gesetzestext ginn.

Et ass nun emol esou, dass iwwert de Covid déi
Leit, déi Loyer ze bezuelen hunn, och an eng
schwiereg Situatioun komm sinn. An all Me-
sure, déi d'Regierung hélt, fir déi Leit, déi loune
ginn, ze énnerstétzen an och fir dass de Loyer
net exorbitant an d’Luucht geet, kénne mir
némmen énnerstétzen. A mir géife begréissen,
wann d'Regierung méi esou Moossnamen an
déi Richtung géif huelen.

Merci.

B M. Fernand Etgen, Président.- Merci
villmools, Har Goergen. D’Regierung huet
d'Wuert, den Har Logementsminister Henri Kox.

Prise de position du Gouvernement

B M. Henri Kox, Ministre du Logement.- Har
President, merci fir d’'Wuert. Merci awer och
virun allem emol fir d’éischt der Rapportrice fir
den exzellente Rapport, dee si gemaach huet.
Dofir wollt ech net allze vill inhaltlech nach eng
Kéier drop agoen. Ech wollt awer profitéieren,
fir zu deenen engen oder anere Remarken, déi
hei gesot gi sinn, kuerz awer eppes ze soen.
Vldicht wichteg nach virauszeschécken: Effektiv
grdife mer hei an d’Bail-a-loyers-Gesetz an. A
mir graifen an e Marché an, deen um private
Secteur ass. Dat heescht, den Artikel, deen hei
sech bezitt (veuillez lire: den Artikel, ém deen
et hei geet), dee bezitt sech op déi privat
Loyeren, déi um Marché libre u sech gestalt
ginn. E bezitt sech net op déi éffentlech Wun-
nengen, déi mir zu abordabele Priisser eise Leit
zur Verfugung stellen.

Dat erlaabt mer vldicht, indirekt och eng Ant-
wert op dat ze ginn, wat virdrun hei gesot ginn
ass, déi an déi Piste sollte mer nach verfollegen.
Ech mengen, ech hu meng Iwwerschréft iwwert
déi Wunnengspolitik, déi ech wéilt méi an nei
kadréieren, énnert de Motto gestallt ,cibléiert
Wunnengsbaupolitik”, ndmlech cibléiert do,
wou de Manktum am gréissten ass. An dat
wésse mer alleguerten, dat ass am Locatioun-
sberdich. Dat heescht, mir mussen all zesum-
men, net némmen de Staat, net némmen
d’Gemengen, net némmen d'éffentlech Promo-
teuren, an deem Berdich intervenéieren, fir och
déi Gréisstméiglech mat an d’'Boot ze huelen an
natierlech och déi Privat net ze vergiessen,
Moyenen zur Verfiigung ze stellen, dass déi dat
och kénne maachen.

Dat Zweet, wat ech wéilt soen, dat sinn drai
Begréffer, déi mir awer och ganz wichteg sinn.
Dat ass éischtens ,éffentlech”, zweetens ,abor-
dabel” an dréttens ,nohalteg”.

Ech menge mat ,éffentlech” déi Wunnengen,
déi haut um Marché sinn am éffentleche
Berdich. Déi, déi do wunnen, brauche sech keng
Suergen ze maachen, dass de Loyer géif explo-
déieren, well déi bezuelen e Loyer, deen ass pro
rata hirem Taux d'effort, deen net ze vill héich
ass. Mir waerten an zwou Wochen an der Famill-
jekommissioun zesummen och mat der Loge-
mentskommissioun eng nei Etlid presentéieren,
déi vum LISER ausgeschafft gétt, wou et grad
ém den Taux d'effort geet, deen déi Eenzel mus-
sen um Privatmarché opbréngen. Dofir ass dat
éffentleche Wunnengsbau. An dofir war ech
frou, wa mer d’Gemenge mam Pacte Logement
an d’'Boot kriten, fir dass dat och kann émgesat
ginn.

«Abordabel”, an dat ass och schonn des
Efteren hei gesot ginn: abordabel net némme
fir déi, déi am énneschte Beraich sinn, mee déi
Abordabilitéit geet méi wait an d’Méttelschicht
eran. A mir mussen do och eppes presentéie-
ren, fir déi Offer och an d’Luucht ze setzen.

An dat Drétt ass awer e Begréff, deen och wich-
teg ass, dat ass d’Nohaltegkeet. Dir wésst, an
der Vergaangenheet hu mer éffentleche Wun-
nengsbau gemaach, dee mer um private Mar-
ché verluer hunn. Dofir steet d’Nohaltegkeet net
onbedéngt fir en nohaltege Wunnengsbau - dee
mer souwisou musse maachen no de Klimae-
rausfuerderungen -, mee Nohaltegkeet an der
Langt vun der Offer, fir dass d"Wunnengen och
langerfristeg an der Abordabilitéit bleiwen. An
am beschten natierlech an der éffentlecher
Hand, wa se schonn eng Kéier an der éffentle-
cher Hand waren.

Dofir, mir waerten an der Kommissioun ... An
de Moien hate mer d’Méiglechkeet, och nach
eng Kéier iwwert de Bail a loyer ze schwatzen:
Wei ass et mat dem Capital investi? Mir haten
de Moien eng ganz interessant Etlid, an ech
waert och do mat dem Bail a loyer mat enger
gewéssener Transparenz an Novollzéibarkeet,
wat de Capital investi ugeet, an d'Chamber-
skommissioun kommen, fir dann och d’'DP ...,
d’Gesetz, pardon, net ...

Ech weess net, firwat ech elo op d’DP komm
sinn!

B M. André Bauler (DP).- Ech froe mech dat
och! Mee ech hat lech emol guer net gekuckt!

B M. Henri Kox Ministre du Logement.- Dat
war elo ..., dat ass elo méi ...

(Brouhaha)

... fir d’Gesetz dann nach virum Summer
wéllen ze depotéieren.

Ech soen lech Merci fir d'Ennerstétzung.
» M. Fernand Etgen, Président.- Merci

villmools, Har Kox. D’Diskussioun ass elo of-
geschloss.

Mir kommen dann zur Ofstémmung iwwert de
Projet de loi 7598. Den Text steet am
Document parlementaire 7598*.

Vote sur I'ensemble du projet de loi 7598 et
dispense du second vote constitutionnel

D’Ofstémme fankt un. Fir d’éischt de Vote élec-
tronique fir déi perséinlech Stémmen. Duerno

maachen ech den Appel nominal fir de Vote
par procuration.

Wien e Vote par procuration wéllt ofginn, soll
d’Hand an d’Luucht hiewen, wannechgelift.

Appel nominal (votes par procuration)

Domadder ass dése Projet eestémmeg mat 60
Jo-Stémmen ugeholl.

Ont voté oui : Mmes Diane Adehm, Nancy Arendt
épouse Kemp, MM. Emile Eicher (par M. Marc
Lies), Félix Eischen, Paul Galles, Léon Gloden,
Jean-Marie Halsdorf, Mmes Martine Hansen,
Francoise Hetto-Gaasch, MM. Aly Kaes, Marc
Lies, Georges Mischo, Mme Octavie Modert, M.
Laurent Mosar, Mme Viviane Reding, MM. Gilles
Roth, Marco Schank (par M. Michel Wolter),
Marc Spautz, Serge Wilmes (par M. Gilles Roth),
Claude Wiseler et Michel Wolter ;

MM. Guy Arendt, André Bauler, Gilles Baum, Mme
Simone Beissel, MM. Frank Colabianchi, Fernand
Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et
Mme Lydie Polfer (par M. Gilles Baum)

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen, Mmes Cécile Hemmen et Lydia
Mutsch ;

Mme Semiray Ahmedova, MM. Carlo Back,
Frangois Benoy, Mmes Djuna Bernard, Stéphanie
Empain, Chantal Gary, M. Marc Hansen (par
Mme Josée Lorsché), Mme Josée Lorsché et M.
Charles Margue ;

MM. Jeff Engelen, Gast Gibéryen, Fernand
Kartheiser et Roy Reding ;

MM. Sven Clement et Marc Goergen ;

MM. Marc Baum (par M. David Wagner) et
David Wagner.

Freet d’'Chamber d'Dispens vum zweete Vote
constitutionnel?

(Assentiment)
Et ass also esou decidéiert.

8. 7586 - Projet de loi portant adap-
tation temporaire de certaines mo-
dalités procédurales en matiere
pénale

Mir kommen elo zum Projet de loi 7586, eng
zaitweileg Upassung vu verschiddene Proze-
durvirschréften. An ech ginn d'Wuert un de
Rapporteur vun désem Projet de loi, déi hono-
rabel Madamm Carole Hartmann. Madamm
Hartmann, Dir hutt d'Wuert.

Rapport de la Commission de la Justice

B Mme Carole Hartmann (DP), rappor-
trice.- Merci, Har President. Léif Kolleeginnen a
Kolleegen, beim Projet de loi 7586 geet et, wéi
de President elo grad gesot huet, ém tempo-
raire Adaptatioune vun eiser Procédure pénale
fir d’Post-état-de-crise-Zait. Mir verlangeren hei
eng Rei vu Mesuren, déi wirend dem Etat de
crise op Basis vu groussherzogleche Regle-
menter geholl goufen.

Initial hat dése Projet a sengem éischten Artikel
virgesinn, wéini a vu wiem d’Masken an de
Sitzungssall vun all eise Juridictioune misste
gedroe ginn. Vu dass mer an den Haaptgeset-
zer vun der Sortie de crise awer keng general-
iséiert Maskeflicht méi virgesinn, quitte dass
d’Maske recommandéiert bleiwen, hu mer
désen Artikel am Endeffekt aus dem Projet er-
ausgeholl. Wann an engem Sitzungssall Leit
sech ze no géife kommen, kann awer de Presi-
dent vun der Chamber - iwwer séi Pouvoir de
police - froen, dass déi generell sanitar Reegele
vun de Leit sollen agehale ginn.

Duerch d’Ewechfale vun désem generellen
Artikel iwwert d'Maske betréfft dése Projet de
loi elo effektiv just déi strofrechtlech Prozedu-
ren. De Parquet vu Létzebuerg huet, par
rapport zum Champ d’application vun désem
Text, a sengem Avis opgeworf, dass d’Prozedu-
ren, déi vum 1992er Gesetz iwwert d’Protec-
tion de la jeunesse virgesi ginn, net explizitt an
eisem Projet de loi opgefouert goufen. Aller-
déngs haélt den Artikel 19 vum Gesetz vun
1992 explizitt fest, dass all d'Dispositiounen,
déi d'Poursuite pénale viséieren, sech op
d’Prozedure vum Jugendschutz uwenden. De
Projet huet dowéinst net missen amendéiert
ginn. Mir hunn de Renvoi vum Artikel 19 awer
am Commentaire des articles preziséiert.

Mat désem Projet de loi bleift et weiderhi
méiglech, eng ganz Rei u juristeschen Demar-
chen, déi normalerweis a physescher Presenz
gemaach ginn, iwwer Telekommunikatiounen
ze erlaben. Do wou en Zesummekommen net
dréngend néideg ass, soll domat d’Sécherheet
vu jiddwerengem beschtméiglech garantéiert
an de Risiko vun enger zweeter Covidwell mini-
miséiert ginn.

Konkreet gesdit de Projet vir, dass Ordonnan-
zen vu Perquisitiounen oder Saisié vun Do-
kumenter, Donnéeén oder och vu Fongen an
Objeten och kénne schréftlech zougestallt
ginn, dat via Lettre recommandée, Fax oder
och souguer per E-Mail. Sollt eng Persoun refu-
séieren, déi ordonnéiert Informatiounen oder
Objeten erauszeginn, riskéiert si eng Amende.
An der Kommissioun ass preziséiert ginn, dass
dés no Ampleur vun dem respektive Fall festge-
luecht gétt. Dés Strof soll awer net direkt spil-
len, wann eng Kommunikatioun ouni Antwert
bleift. Wann een net reagéiert, gétt probéiert,
anescht un dé Persoun ze kommen. An
eréischt wann en effektive Refus do ass, fir der
Ordonnanz nozekommen, si mer an enger
Infraktioun.

Da gétt dése Projet d’Méiglechkeet, fir Audi-
tioune vun Zeie per Telefon oder Video ze maa-
chen. Vu dass d'Procés-verballen an deem Fall
net materiell kénnen énnerschriwwe ginn, ginn
d’Auditiounen opgeholl fir de Fall, wou et zu
Contestatioune par rapport zu deem, wat
ausgesot gouf, kénnt.

Eng Persoun, déi festgeholl gétt oder am Pri-
song ass an déi muss gehéiert ginn, huet
d'Recht, vun engem Affekot assistéiert ze sinn a
sech am Virfeld vun engem Interrogatoire mat
hirem Affekot ze énnerhalen. An deem Kontext
gesait de Projet vir, dass dés zwou Assistenzen
och kénne per Video oder per Telefon assuréiert
ginn. Wichteg ze soen, an och vum Staatsrot
ervirgestrach, ass, dass dés Assistenz per Video
oder Telefon just eng Fakultéit, also keng Obli-
gatioun, ass. Dat heescht, den Affekot kann och
weiderhi physesch derbai sinn.

De Projet de loi viséiert dann eng ganz Rei u
Prozeduren, wou et am Normalfall zu Depoten
um Geriicht kénnt respektiv wou d’Affekote
méndlech, dat heescht a physescher Presenz,
um Geriicht plddéieren. Et ass virgesinn, dass
d’Demandé fir en? Nullitéit, eng Restitutioun
oder eng Mise en liberté ze froen nach iwwert
d’Zait vum Etat de crise eraus op Dossier, also
ouni physesch Presenz vun de Parteien, den
Affekoten an dem Parquet kénne verhandelt
ginn.

An désem Kontext huet de Parquet vun Dikrech
a sengem Avis regrettéiert, dass et domat an
esou sensibele Matieré wéi der Mise en liberté
net zu engem kontradiktoreschen Debat kénnt
an dass den Ugekloten esou net d’Méiglechkeet
kritt, fir sech virun de Riichter ze expriméieren.

Am selwechte Sénn ass eis Kommissioun vir-
géschter nach mat engem Avis vun den Avo-
cats pénalistes befaasst ginn, deen d'Wich-
tegkeet vun de méndleche Verhandlungen am
Strofrecht énnerstraicht. Mir hunn zréckbehalen,
dass mer désen Avis an enger nachster Kommis-
siounssétzung analyséieren an dann decidéieren,
ob le cas échéant Upassunge misste gemaach
ginn.

Och bei den Appeller géint Decisioune vum Un-
tersuchungsriichter, vun der Chambre du
conseil oder géint Decisiounen, déi generell net
de Fong vun enger Affér betreffen, ass virgesinn,
weiderhin d’'méndlech Prozedur, déi warend der
Kris temporaire opgehuewe gouf, duerch eng
schréftlech Prozedur mat kuerzen Delaien ze
ersetzen.

Wann ee géint e strofrechtlecht Urteel an Appell
wéllt goen, gesdit eis Legislatioun vir, dass een
eng Déclaration d’appel um Geriicht muss of-
ginn. Mir bleiwen elo temporaire dobai, dass
dés Appeller all kénne ,,par tous moyens écrits”,
also notamment och per E-Mail, gemaach ginn.

Bei all désen temporairen Derogatiounen, wou
mat E-Mail ka geschafft ginn, gouf et eng
Diskussioun doriwwer, ob dés E-Mailen eng
Signature électronique drop mussen hunn.
D’Autorités judiciaires hunn dést Element gene-
rell begréisst. De Staatsrot huet eis allerdéngs
zur Koharenz opgeruff, well d'Signature élec-
tronique net generaliséiert, och notamment
net an der Procédure civile virgesinn ass. Mir
sinn désem Avis nogaangen a gesinn elo just
némme vir, dass d'Transmissiounen och kénne
par voie électronique gemaach ginn.

Och d’Exécution des peines ass an désem Pro-
jet de loi viséiert. Sou kénne weiderhin Exé-
cutions fractionnées vu Prisongsstrofen ugefrot
ginn, an dat net némme wéi normalerweis,
wann een nach ee Joer misst am Prisong
bleiwen, mee och wann een nach eng Strof vu
bis zu drai Joer ofzesétzen huet. An d’Chambre
de I'application des peines kann, wéi virdru bei
den Appeller, déi agereecht ginn, och par tous
moyens écrits saiséiert ginn.

Wat d’'Dauer vun désem Gesetz ugeet, ass virge-
sinn, dass dést bis den 31. Dezember 2020 en
vigueur bleift. Et ass zu désem Zaitpunkt net

